
POČETNA GRAĐANSTVOAKTUELNOSTI ORGANIZACIJA POTRAGE  

Izvod iz biltena dnevnih događaja za protekli
vikend (01-04.12.2017.)

Za protekli vikend (01-04.11.2017.godine) iz oblasti sprečavanja
i otkrivanja kriminaliteta na području Hercegovačko-
neretvanskog kantona registrovano je 19 prijava (na području
Mostara 10, na području Konjica 2, na području Čapljine 2, na
području Neuma 1, na području Prozor-Rame 1, na području
Čitluka 1, na području Stoca 1 i na području Jablanice 1).
 
Iz oblasti javnog reda i mira registrovano je 9 prekršaja; na
području Mostara 3, na području Čapljine 3, na području Konjica 2 i
na području Čitluka 1.
 
Iz oblasti bezbjednosti saobraćaja  registrovano je 12
saobraćajnih nezgoda; na području Mostara 4, na području Čapljine
3, na području Konjica 2, na području Jablanice 2 i na području
Stoca 1. U ovim saobraćajnim nezgodama jedno je lice smrtno
stradalo, jedno je lice zadobilo teške tjelesne povrede, jedno lice
povrede neutvrđenog stepena, a jedno lice lake tjelesne povrede.
 
Od evidentiranih događaja izdvajamo:
 

01.12.2017. godine u PS Mostar Centar je prijavio I.P., ul. II
bojne Rudničke, da mu je izvršena provalna krađa u podrumske
prostorije. Ukradeno je više raznih el. alata (bušilica, moto�eks,
gedore), kao i svježe meso. Izvršen uviđaj.
01.12.2017. godine, u 23,10 sati, u PS Mostar Centar je
prijavljeno da se na lokaciji Kobilovače nn lica tuku i da imaju
pištolje. Patrola policije je zaustavila vozilo marke BMW u
kojemu su se nalazili M.M. (1990) i D.M. (1958). D.M., vlasnik
svadbenog salona u mjestu Čule, prijavio je da mu je nn lice
provalilo u objekat, te da je ugledavši njih počelo bježati. Isti su
ga ubrzo sustigli i počeli se s njim �zički obračunavati, nakon
čega je nn pobjegao. M.M. je izjavio da je ispalio više hitaca
upozorenja iz pištolja. Patrola policije pronašla je počinioca J.P.
(1989). Od M.M. i D.M. su izuzeta dva pištolja za koja posjeduju
odobrenje, a J.P. je lišen slobode. Upoznati krim. policija i
nadležni tužilac, te poduzete sve potrebne mjere.
02.12.2017. godine u PS Mostar Centar je prijavila radnica
sportske kladionice Melenium u ul. M. Tita, da je u navedenoj
kladionici izvršeno razbojništvo nad istom od strane dva nn
muška lica. Po izjavi prijaviteljice isti su na sebi imali tamno
plave zimske jakne s kapuljačom, a jedan od njih je imao pištolj.
Jedan od počinilaca je ušao iza pulta, te iz ladice otuđio
metalnu kasu s novcem, nakon čega su se počinioci udaljili u
nepoznatom pravcu. Upoznata krim. policija, izvršen uviđaj,
poduzete potrebne mjere.
02.12.2017. godine u PS Mostar Centar je prijavila radnica
sportske kladionice Sport Plus, na adresi Tekija, da je nad istom
izvršeno razbojništvo u kladionici koja je u sklopu UO Glorija.
Razbojništvo je izvršeno od strane jednog nn muškog lica uz
prijetnju pištoljem, pri čemu je počinilac otuđio određenu
količinu novca. Upoznata krim. policija, izvršen uviđaj, poduzete
potrebne mjere.
02.12.2017. godien, u 16,45 sati, dogodila se saobraćajna
nezgoda u ul. Kolonija u Konjicu. U nezgodi su učestvovali A.K.
(19799 iz Tešnja s tmv VW Cady i pješakinja R.M. (1952) iz
Konjica koja je zadobila teške tjelesne povrede. Upoznat
nadležni tužilac, izvršen uviđaj.
03.12.2017. godine u PS Mostar Centar je prijavio M.G. da je
tijekom noći od strane nn lica razbijeno staklo dimenzija
100x220 cm i da je oštećena brava na ulaznim vratima SK
“Sportplus” u ul. K. Višeslava. Upoznata krim. policija.
U noći, 03/04.12.2017. godine, u PS Čapljina je prijavio dežurni
zaštitar da je izvršena provala na benzinsku pumpu Hold-Ina u
Počitelju. Dolaskom patrole policije na lice mjesta utvrđeni su
navodi prijave. Upoznati krim. policija i nadležni tužilac, a lice
mjesta osigurano do vršenja uviđaja.
03.12.2017. godine, u 19,15 sati, u PU Čapljina je telefonski
prijavio dežurni radnik Civilne zaštite i Vatrogastva Čapljina da
je brzi putnički voz br. 721, koji je saobraćao na lokaciji Sarajevo-
Mostar-Čapljina izletio s tračnica između Šurmanaca i Dretelja,
kod Bobanova vrela, te da se lokomotiva nalazi jednim dijelom u
vodi rijeke Neretve, jedan vagon se nalazi na lokalnom putu
Čapljina-Šurmanci, dok su ostali vagoni ostali na trasi pruge. Na
lice mjesta upućena je HMP DZ Čapljina, policijske patrole, kao i
dežurna PVP Čapljina. U vozu se nalazilo 19 putnika, od kojih
niko nije povrijeđen, dok je strojovođa B.Š. (1972) iz Gabele
zadobio povrede neutvrđenog stepena, te je nakon ukazane
liječničke pomoći u DZ Čapljina prevezen na CUM Mostar.
Upoznat nadležni tužilac, te izvršen uviđaj.
03.12.2017. godine, u 19,55 sati, dogodila se saobraćajna
nezgoda na putu M17, u mjestu Radešine, opština Konjic. U
nezgodi su učestvovali A.D. (1981) iz Konjica s vozilom marke
Golf II i I.M. (1979) iz Bosanskog Novog koji je upravljao skupom
vozila tegljač MAN i priključno vozilo. U ovoj saobraćajnoj 
nezgodi smrtno je stradao vozač vozila Golf A.D. Upoznat
nadležni tužilac, izvršen uviđaj.

